
МОНГОЛ УЛСЫН ЗАСГИЙН ГАЗРЫН ТОГТООЛ 

 
 

 
2024 оны ... дугаар    Дугаар   ...                 Улаанбаатар хот 
сарын ... - ны өдөр            

 
 

Хэлэлцээр батлах тухай 
 
 
Монгол Улсын Засгийн газрын тухай хуулийн 30 дугаар зүйлийн 1 дэх хэсэг, 

Олон улсын гэрээний тухай хуулийн 17 дугаар зүйлийн 17.1 дэх хэсэгт заасныг 
тус тус үндэслэн Монгол Улсын Засгийн газраас ТОГТООХ нь: 

 
1.Улаанбаатар хотноо 2024 оны 01 дүгээр сарын 23-ны өдөр гарын үсэг 

зурсан “Агаарын харилцааны тухай Монгол Улсын Засгийн газар, Их Британи, 
Умард Ирландын Нэгдсэн Хаант Улсын Засгийн газар хоорондын хэлэлцээр”-ийг 
баталсугай. 
 
 
 
 

ГАРЫН ҮСЭГ 
 

 

 

 

 

 

 

 

 

 

 

 

 

 

 

 

 

 

 

 

 
 



ТАНИЛЦУУЛГА 

“Агаарын харилцааны тухай Монгол Улсын Засгийн газар, Их Британи,  
Умард Ирландын Нэгдсэн Хаант Улсын Засгийн газар  

хоорондын хэлэлцээр”-ийн тухай 

Монгол Улсын Засгийн газар, Их Британи, Умард Ирландын Нэгдсэн Хаант Улс 
(ИБУИНХУ)-ын Засгийн газар хооронд “Агаарын харилцааны тухай хэлэлцээр”-ийг 2000 
оны 03 дугаар сарын 01-ний өдөр байгуулсан боловч ИБУИНХУ нь Европын Холбооны 
гишүүнээс татгалзсантай холбогдуулан хэлэлцээр шинэчлэн байгуулах санал ирүүлж, 
талууд хэлэлцээрийн төслийг 2023 онд эцэслэн тохирч, үзэглэсэн. 

Улмаар Монгол улсын Ерөнхий сайдын 2023 оны 106 дугаар захирамжаар 

“Агаарын харилцааны тухай Монгол Улсын Засгийн газар, Их Британи, Умард Ирландын 

Нэгдсэн Хаант Улсын Засгийн газар хоорондын хэлэлцээр”-т гарын үсэг зурах эрхийг 

Зам, тээврийн хөгжлийн сайдад олгосон. 

“Агаарын харилцааны тухай Монгол Улсын Засгийн газар, Их Британи, Умард 
Ирландын Нэгдсэн Хаант Улсын Засгийн газар хоорондын хэлэлцээр”-ийг хоёр улс 
хооронд дипломат харилцаа тогтоосон 61 жилийн ойн хүрээнд Улаанбаатар хотноо 2024 
оны 01 дүгээр сарын 23-ны өдөр байгуулсан болно. 

 
“Агаарын харилцааны тухай Монгол Улсын Засгийн газар, Их Британи, Умард 

Ирландын Нэгдсэн Хаант Улсын Засгийн газар хоорондын хэлэлцээр” нь Олон улсын 

иргэний нисэхийн тухай 1944 оны Чикагогийн Конвенцод нийцүүлэн, хоёр орны нутаг 

дэвсгэрийн хооронд болон хилийн чанадад агаарын харилцаа тогтоох зохицуулалтыг 

тохирсон, олон улсын нийтлэг жишгээр үйлдсэн хэлэлцээр юм.  

ИБУИНХУ-ын Засгийн газартай 2000 онд байгуулсан “Агаарын харилцааны тухай” 
хэлэлцээр нь 18 зүйлтэй байсан бол энэхүү шинэчилсэн хэлэлцээр нь 26 зүйлтэй бөгөөд 
өмнөхөөс “тохиролцсон үйлчилгээний үйл ажиллагааг зохицуулах зарчим”, “статистик” 
зүйлүүдийг хасаж, “хууль, дүрэм дагаж мөрдөх”, “шударга өрсөлдөөн”, “нислэгийн 
аюулгүй ажиллагаа”, “аяллын дугаар хамтран ашиглах”, “түрээс”, “хөөрөлт, буултын 
слот”, “газрын үйлчилгээ”, “олон төрөлт агаарын тээвэр”, “хүрээлэн буй орчны 
хамгаалал”, “олон улсын иргэний нисэхийн байгууллагад бүртгүүлэх” зэрэг шинэ 
зүйлүүдийг нэмж тусгасан.   

Монгол Улсын Засгийн газар, Их Британи, Умард Ирландын Нэгдсэн Хаант Улсын 

Засгийн газар хооронд “Агаарын харилцааны тухай” хэлэлцээр шинэчлэн байгуулснаар 

хоёр орны хооронд шууд нислэг үйлдэх, Европ болон Төв Азийн орнуудаар дамжин нисэх 

боломж бүрдэж байгаа бөгөөд хоёр улсын цаашдын харилцаа, хамтын ажиллагааг 

хөгжүүлэхэд чухал дэмжлэг болох юм. 

Энэхүү хэлэлцээр нь талууд тус тусын дотоодын журмаа гүйцээж, дипломат 

шугамаар харилцан мэдэгдсэнээр хүчин төгөлдөр болох тул Олон улсын гэрээний тухай 

хуулийн 15 дугаар зүйлийн 15.1-т “... эрх олгогдсон албан тушаалтан олон улсын гэрээнд 

гарын үсэг зурсны дараа хоёр болон олон талт олон улсын гэрээг соёрхон батлах, эсхүл 

батлах саналыг тухайн олон улсын гэрээг соёрхон батлах тухай хуулийн төсөл, эсхүл 

батлах тухай Засгийн газрын тогтоолын төслийн хамт энэ хуулийн 9, 10 дугаар зүйлд 

заасан журмын дагуу Улсын Их Хурал, Засгийн газраар хэлэлцүүлнэ” гэж заасны дагуу 

“Хэлэлцээр батлах тухай” Засгийн газрын тогтоолын төслийг боловсруулсан болно. 

 
 

ЗАМ, ТЭЭВРИЙН ХӨГЖЛИЙН ЯАМ 
 














































































